
ᑐᒃᑐᐃᑦ ᓴᐳᒻᒥᔭᐅᔭᕆᐊᖃᕐᓂᖏᓐᓄᑦ - ᐱᔭᕐᓂᖏᑦᑐᓄᑦ ᕿᒥᕐᕈᓂᖅ 

ᐊᐅᓚᑦᑎᔨᐅᑉ ᓇᐃᓈᕐᓯᒪᔪᑎᒍᑦ ᐅᓂᒃᑳᓕᐊᖓ 

ᓄᓇᑦᓯᐊᕐᒥ ᓄᓇᕗᑦᒥᓗ ᐅᔭᕋᖕᓂᐊᕐᓂᕐᒧᑦ ᓇᖕᒥᓂᖃᕐᑐᑦ ᐱᔭᕐᓂᖏᑦᑐᓂᒃ ᕿᒥᕐᕈᓯᒪᕗᑦ ᓄᓇᕗᑦ ᒐᕙᒪᒃᑯᑦ (GN) 

ᐊᑐᓕᖁᔨᔾᔪᑎᒃᓴᖏᓐᓂᒃ ᑐᒃᑐᖃᕐᕕᐅᔪᓄᑦ ᓄᓇᕗᑦ ᐸᕐᓇᐃᔨᓄᑦ (NPC). ᐱᒻᒪᕆᐅᓂᖓ ᐱᔭᕐᓂᖏᑦᑐᓄᑦ ᐱᔾᔪᑎᒃᓴᐃᑦ 

ᐃᓕᓴᖅᓯᓯᒪᕗᑦ ᓄᓇᕗᑦ ᒐᕙᒪᒃᑯᑦ ᐊᑐᓕᖁᔨᔾᔪᑎᒃᓴᖏᑦ ᑐᒃᑐᐃᑦ ᓄᕐᕋᓕᐅᕐᕕᖏᑦ ᐊᒻᒪᓗ ᓄᓇᕗᑦ ᐸᕐᓇᐃᔩᑦ 

ᑐᒃᓯᕋᐅᑕᐅᓯᒪᔪᖅ ᓴᐳᒻᒥᔭᐅᖁᓪᓗᒋᑦ ᐱᓕᕆᐊᖑᔪᖅ ᐆᒃᑐᕋᐅᑕᐅᓪᓗᓂ ᓄᓇᕗᒥ ᓄᓇᐃᑦ ᐊᑐᖅᑕᐅᓂᒃᓴᖏᓐᓄᑦ 

ᐸᕐᓇᐅᑎᓕᐊᒧᑦ ᐃᓚᓕᐅᔾᔨᓯᒪᓪᓗᓂ ᓇᓕᖅᑲᖏᓐᓃᑦᑐᓂᒃ: 

 ᐊᑐᓕᖁᔨᔾᔪᑎᒃᓴᓕᐊᖑᓯᒪᔪᑦ ᐃᑲᔪᖅᓱᖅᑕᐅᓯᒪᖏᒻᒪᑕ ᐆᒪᔪᓕᕆᓂᕐᒧᑦ ᐱᐅᓯᖓᒍᑦ - ᑐᒃᓯᕋᐅᑕᐅᓯᒪᔪᖅ 

ᓴᐳᒻᒥᔭᐅᖁᓪᓗᒋᑦ ᓄᓇᐃᑦ ᑐᓐᖓᓂᖃᕐᐳᑦ ᓇᖕᒥᓂᖅ ᐃᓱᒪᒋᔭᐅᓂᒃᑯᑦ ᐃᓚᓕᐅᑎᓇᒋᑦ ᑕᒪᕐᒥᒃ ᓴᓇᕕᖕᓂ 

ᖃᓄᐃᓕᐅᕐᓂᐅᔪᑦ ᓄᕐᕋᓕᐅᕐᕕᐅᕙᒃᑐᓂ “ᐱᒻᒪᕆᐅᓪᓗᓂ” ᑐᒃᑐᐃᑦ ᓄᕐᕋᓕᐅᖅᐸᖕᓂᖏᑦ, ᓱᓕ ᐃᑲᔪᖅᓱᐃᓂᖃᓐᖏᓚᑦ. 

 ᑐᒃᓯᕋᐅᑕᐅᓯᒪᔪᖅ ᐱᓕᕆᐊᖃᓂᕐᒧᑦ ᐃᑲᔪᖅᓱᖅᑕᐅᖏᒻᒪᑦ ᑕᐃᒪᐃᓪᓗᐊᖃᑎᖏᑕ ᕿᒥᕐᕈᓂᖓᒍᑦ - ᓇᓗᓇᖏᑦᑐᖅ 

ᓄᓇᕗᑦ ᒐᕙᒪᒃᑯᑦ ᐱᓕᕆᐊᕆᓇᓱᐊᖅᑕᖓᑦ ᑕᐃᒪᐃᓪᓗᐊᖃᑎᖏᓐᓄᑦ ᕿᒥᕐᕈᔭᐅᓯᒪᓪᓗᓂ ᐅᕝᕙᓗ ᑭᒃᑯᓕᒫᓄᑦ 

ᐊᖏᖅᑕᐅᓯᒪᖕᒪᑦ ᐱᓕᕆᐊᖑᓇᓱᐊᕐᓂᖓ ᑖᒃᑯᓇᓂ ᖃᐅᔨᓴᖅᑐᓕᕆᓂᒃᑯᑦ ᖃᐅᔨᒪᓂᑐᖃᕆᔭᐅᔪᒃᑯᓪᓗ ᓄᓇᖃᖅᑎᐅᔪᓂᑦ 

ᖃᐅᔨᒪᔨᑕᐅᑎᓪᓗᒋᑦ ᐅᑭᐅᖅᑕᖅᑐᒥ ᐆᒪᔪᓕᕆᓂᕐᒧᑦ. 

 ᓈᒻᒪᓐᖏᓗᐊᕐᑐᒥᒃ ᑐᑭᓯᒋᐊᕈᑎᒃᓴᖅᑕᖃᕐᒪᑦ ᐱᔾᔪᑎᖃᕐᑐᖅ ᐊᑐᓕᖁᔨᔾᔪᑎᒃᓴᓕᐅᓂᕐᒧᑦ ᓴᐳᒻᒥᔭᐅᔭᕆᐊᖃᕐᑐᓄᑦ - 

ᑐᒃᓯᕋᐅᑕᐅᓯᒪᔪᖅ ᕿᒥᕐᕈᓂᕐᒧᑦ ᐊᑯᓂᐅᓂᖓ ᑕᐃᒪᐃᖏᓐᓇᖏᒻᒪᑦ ᑭᐅᔾᔪᑕᐅᖁᓪᓗᒍ ᐊᓯᔾᔨᖅᑕᐅᒐᔭᕐᓂᖏᑦ ᑐᒃᑐᐃᑦ 

ᓄᕐᕋᓕᐅᕐᕕᒋᕙᒃᑕᖏᑦ ᓴᐳᒻᒥᔭᐅᖁᓪᓗᒋᑦ ᐃᓚᒋᓕᐅᑎᑕᐅᓂᐊᕐᐳᖅ ᐊᓯᖏᓐᓄᑦ ᐅᓄᕐᓂᖏᑕ ᐊᐅᓚᑕᐅᓂᖓᒍᑦ 

ᐱᓕᕆᔾᔪᑎᓂᒃ (ᐊᑑᑎᒋᓐᖑᐊᕐᓗᒍ ᐊᖑᔭᓂᕐᒧᑦ ᖃᐅᔨᓴᖅᐸᓪᓕᐊᓂᖅ, ᓄᐊᑦᑎᕙᓪᓕᐊᓂᖅ ᐅᓄᕐᓂᖏᑕ ᓇᔪᒐᖃᕐᕕᖏᓪᓗ, 

ᐅᓄᕐᓂᖏᓐᓄᑦ ᐃᔾᔪᐊᒐᒃᓴᓕᐅᕐᓂᖅ, ᐊᓯᖏᓪᓗ). 

ᕿᒥᕐᕈᓂᖃᓚᐅᖅᑎᓪᓗᒋᑦ ᑕᒫᓂᒐᓚᒃ 50 ᐊᕐᕌᒍᐃᑦ ᓴᖅᑭᑕᐅᓯᒪᔪᖅ ᖃᐅᔨᓴᕐᓂᖅ ᓄᓇᐃᓐᓇᒃᑯᑦ ᑐᒃᑐᐃᑦ 

ᐃᖏᕐᕋᕝᕕᒋᕙᒃᑕᖓᑦ ᐊᒻᒪᓗ ᑭᒃᑯᓕᒫᓄᑦ ᑐᑭᓯᐅᒪᔭᐅᓂᖓ ᖃᐅᔨᓂᑐᖃᕆᔭᐅᔪᖅ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖓᒍᑦ 

ᑐᑭᓯᓇᓗᐊᖏᒻᒪᑦ ᖃᓄᑎᒋᓪᓚᕆᒃ ᐅᕝᕙᓗ ᓇᔪᕐᕕᐅᕙᒃᑐᑦ ᓴᐳᒻᒥᔭᐅᓂᖏᓐᓄᑦ ᐅᑎᖅᑎᕙᓪᓕᐊᓂᐊᕐᒪᖔᑦ ᐱᐅᓯᑐᖃᖓᓄᑦ 

ᐅᕝᕙᓗ ᑲᔪᓰᓐᓇᕈᓐᓇᓂᐊᕐᒪᖔᑕ ᑐᒃᑐᐃᑦ. ᐅᓂᒃᑲᐅᓯᐅᓗᐊᕋᔭᕐᒪᑦ ᐃᓱᒪᓕᐅᕆᓇᓱᐊᕐᓗᒍ ᓇᔪᕐᕕᖏᑦ ᓴᐳᒻᒥᓇᓱᐊᕐᓗᒋᑦ 

(ᑎᑭᐅᑎᒐᔭᕐᓗᓂ ᓇᔪᕐᕕᖏᑦ ᐸᒡᕕᓴᖅᑕᐅᔭᕆᐊᖃᖏᑦᑐᑦ) “ᐊᑦᑕᕐᓇᖅᑑᒻᒪᑦ” - ᑕᐃᒪᐃᖏᒻᒪᑦ. ᑐᒃᑐᐃᑦ ᓇᔪᕐᕕᒋᕙᒃᑕᖏᑦ 

ᐱᓕᕆᕝᕕᐅᑕᓪᓗᐊᕐᐸᒻᒪᑦ. ᓇᔪᕐᕕᒋᕙᒃᑕᖏᑕ ᖁᕝᕙᓯᖕᓂᖓ ᐊᒃᑐᐃᓂᖃᕐᑎᑦᑎᒐᔭᕐᑐᖅ ᖃᐅᔨᒪᔭᐅᖏᒻᒪᑦ ᐊᒻᒪᓗ 

ᓇᓗᓇᐃᕈᑎᒃᓴᖅᑕᖃᕋᓂ ᐅᓪᓗᖓᓂᒃ ᐃᓱᒪᓕᐅᕆᓗᓂ ᐱᑕᖃᓚᐅᕐᓯᒪᓂᖓᓂᒃ, ᐅᕝᕙᓘᓐᓃᑦ ᐱᑕᖃᓂᐊᕐᒪᖔᑦ 

ᓯᕗᓂᒃᓴᑦᑎᐊᑯᓗᖕᒥ ᓄᓇᖅᐸᓯᖕᒥᐅᑦ ᓄᓇᕗᑦ ᑐᒃᑐᖁᑎᖏᓐᓂᒃ. 

ᑕᐃᒪᓐᖓᓂᑦ 1978-ᒥ, ᑐᒃᑐᐃᑦ ᓴᐳᒻᒥᔭᐅᓕᕐᓯᒪᓂᖏᑦ ᓯᕗᓪᓕᖅᐹᒧᑦ ᐊᑐᓕᕐᑎᑕᐅᓚᐅᕐᓯᒪᖕᒪᑦ ᓴᐳᒻᒥᔭᐅᖁᓪᓗᒋᑦ 

ᖃᒪᓂᕐᔪᐊᖅ ᐊᒻᒪᓗ ᑎᒡᔭᓕᐅᑉ ᑐᒃᑐᖏᑦ, ᐱᓕᕆᐊᖑᓯᒪᓂᖓ ᐊᑐᖅᑕᐅᖏᓐᓇᕐᓯᒪᖕᒪᑦ ᐊᕕᒃᑐᕐᓯᒪᓂᐊᓂᓕᒫᖓᓄᑦ 

ᐊᔾᔨᒌᖏᑦᑐᑦ ᐱᓕᕆᐊᒃᓴᑎᒍᑦ, ᐃᓚᒋᔭᐅᓪᓗᓂ ᖃᐅᔨᓴᕐᒥᓂᖅ ᐊᒻᒪᓗ ᐱᕙᓪᓕᐊᔪᓕᕆᓂᖅ. ᐱᓕᕆᐊᖑᓂᖏᑦᑎᒍᑦ 

ᐃᒃᐱᒋᔭᖃᓪᓗᐊᑕᕐᓯᒪᖕᒪᑦ ᑐᒃᑐᓂᒃ ᐸᒡᕕᓴᓕᓗᐊᖅᑕᐃᓕᒪᑎᑦᑎᓂᕐᒥᒃ, ᐊᒻᒪᓗ ᓴᐳᒻᒥᔭᐅᖏᓐᓇᓂᐊᕐᓗᑎᓪᓗ 

ᓯᕗᓂᒃᓴᑐᐃᓐᓇᖓᒍᑦ ᓄᓇᐅᑉ ᐊᑐᖅᑕᐅᓂᒃᓴᖓᓄᑦ ᐸᕐᓇᐃᓂᖃᖅᐸᓪᓕᐊᒐᓗᐊᕐᑎᓪᓗᒋᑦ. ᕿᓂᖅᓴᖅᐸᒃᑐᑦ 

ᐅᔭᕋᖕᓂᐊᕐᓂᓕᕆᔩᓪᓗ ᐊᑐᓕᖅᑎᑦᑎᕙᓪᓕᐊᖏᓐᓇᕆᐊᓕᐅᒐᓗᐊᑦ ᐱᕙᓪᓕᐊᑎᑦᑎᓗᑎᓪᓗ ᓴᐳᒻᒥᑦᑎᓂᕐᒥᒃ ᐊᒻᒪᓗ 

ᐊᑐᓕᖅᑎᑦᑎᓗᑎᒃ ᓄᑖᑦ ᐱᓕᕆᔾᔪᑎᓂᒃ ᓴᖅᑮᓗᑎᓪᓗ ᐱᐅᓯᕚᓪᓕᕐᑎᓯᒪᔪᓂᒃ ᐃᓚᒋᓪᓗᒋᑦ ᓄᑖᑦ ᓇᓗᓇᐃᔭᐅᑎᑦ ᐊᒻᒪᓗ 

ᖃᐅᔨᓴᕈᓯᒋᔭᐅᕙᒃᑐᑦ. ᑖᓐᓇ, ᐱᖃᓯᐅᑎᓪᓗᒍ ᐊᓯᖏᑦ ᐊᐅᓚᑦᑎᓂᕐᒧᑦ ᐱᓕᕆᔾᔪᑎᑦ (ᐊᑑᑎᒋᓐᖑᐊᕐᓗᒍ ᐊᐅᓚᑦᑎᓂᖅ 

ᐊᑦᑎᒃᓯᒋᐊᕐᑎᑦᑎᓂᕐᓘᓐᓃᑦ ᑐᒃᑐᐃᑦ ᑐᖁᕙᓪᓕᐊᕙᖕᓂᖏᑦ), ᐊᒻᒪᓗ ᖃᐅᔨᓴᖅᑕᐅᖏᓐᓇᕐᓗᑎᒃ ᑭᐅᔾᔪᑎᖃᕐᓗᑎᓪᓗ 

ᖃᐅᔨᒪᓂᕆᔭᐅᔪᒧᑦ ᓇᔪᒐᖏᓐᓄᑦ ᐊᒃᑐᐃᔾᔪᑎᐅᔪᑦ, ᑐᒃᑐᐃᑦ ᐅᓄᕐᓂᖏᓐᓄᑦ ᑲᔪᓰᓐᓇᕈᑎᐅᔪᓐᓇᓂᐊᕐᒪᑦ. ᐃᓚᓕᐅᑎᓗᒍ ᒫᓐᓇ 

ᓴᐳᒻᒥᔭᐅᓂᖓ ᑐᒃᑐᐃᑦ ᓇᖕᒥᓂᖅ, ᓇᔪᕐᕕᖏᑕᓗ ᓴᐳᒻᒥᔭᐅᓂᖏᑦ ᖃᖓᑐᐃᓐᓇᖅ ᐱᒻᒪᕆᐅᔪᑎᒍᑦ ᐊᐅᓚᑦᑎᓂᒃᑯᑦ 

ᐃᒃᐱᒋᔭᐅᓪᓗᐊᑕᓕᕋᔭᕐᒪᑦ. 

 

 


